JABATAN KEMAJUAN ISLAM MALAYSIA

TEKS KHUTBAH

Tajuk :

RAMADAN DIRAI, UKHUWAH DI HATI

Tarikh Dibaca :

6 RAMADAN 1443H/
8 APRIL 2022M

Disediakan oleh :

Jabatan Kemajuan Islam Malaysia




E_Imm Khutbah Jumaat Ramadan Dirai, Ukhuwah Di Hati

I JAKIM
@
8 [

[P P Y g e

IABAT/\N KEMAJUAN ISLAM MALAYSIA

RAMADAN DIRAI, UKHUWAH DI HATI
6 RAMADAN 1443H / 8 APRIL 2022

w s WA S S BPoer Z@Sb wE Proir S o -’ PP - I -,
Jgav.@-\) Asjw)) ole \.LS'Q\ "\f“”‘) caj éii/:'YoJo-) 4.36\ ‘Y‘gdﬂg O
S or Wi so0 - s 0 rs -_— o w s owos s

;Lpbc.\x W .u.ﬂ\ (‘j L}\ cuf«.\;\c.a N 4.5-‘; Al ch.xéudc}«;

ot o f s -, /c/ orr ot

ndj?:LQJ 4..9\.2} 40.3‘ ngl.; st_} &aj\ 6403‘ \}b\ 6403‘

Lg

SIDANG JEMAAH YANG DIRAHMATI ALLAH SEKALIAN,

Marilah kita tingkatkan kualiti takwa dalam diri, agar dapat melaksanakan segala perintah
Allah SWT dan berusaha bersungguh-sungguh untuk meninggalkan segala larangan-Nya.
Semoga hidup kita dinaungi rahmat dan lembayung kasih sayang Allah SWT yang
membawa kita kelak ke destinasi yang abadi. Khutbah pada hari ini akan membicarakan

tajuk: “Ramadan Dirai, Ukhuwah Di Hati”.

Sebelum itu, khatib ingin mengingatkan beberapa perkara berikut sebagai panduan kita
bersama:

Pertama: Sentiasa istigamah dalam melakukan kawalan kendiri terutama dalam
membendung wabak covid-19.

Kedua: Segera untuk mendapatkan dos vaksin penggalak untuk diri dan keluarga

terutama anak-anak sebagai suatu ikhtiar yang diharuskan Islam.

Ketiga: Bermunajat memohon doa agar kita semua sentiasa mendapat pertolongan

Allah SWT daripada segala bentuk bencana dan kemudaratan.

SIDANG JEMAAH YANG DIRAHMATI ALLAH,

Kegembiraan menyambut kedatangan Ramadan disebabkan oleh terdapat banyaknya
tawaran yang dijanjikan ganjaran yang lumayan. Keberkatan bulan ini menjadi pemangkin
kepada perubahan diri seseorang menuju kepada yang lebih baik. Ramadan membuka
banyak pintu kepada kita untuk meraih seberapa banyak kebaikan dan rahmat dari Allah
SWT. Dalam Bulan Ramadan, antara peluang yang dibuka pintu ganjaran seluas-luasnya
ialah dengan menginfagkan harta pada jalan Allah SWT. Menginfagkan harta boleh
dengan pelbagai cara seperti bersedekah, memberi makan kepada orang yang berpuasa
untuk berbuka, berwakaf harta dan lain-lain lagi.

Allah SWT memuliakan orang-orang yang bersedekah dan menjanjikan balasan yang
berlipat kali ganda dari sedekah yang dilakukan. Firman Allah SWT dalam Surah al-Hadid
ayat 18 yang dibacakan pada awal khutbah tadi bermaksud: “Sesungguhnya orang-orang
lelaki yang bersedekah dan orang-orang perempuan yang bersedekah, serta mereka
memberikan pinjaman kepada Allah, sebagai pinjaman yang baik (ikhlas), akan
digandakan balasannya (dengan berganda-ganda banyaknya), dan mereka pula akan

beroleh pahala yang mulia”.

ltulah antara janji Allah SWT kepada orang yang gemar bersedekah dan menginfagkan
hartanya. Maka, tidakkah kita tertarik dengan janji yang ditawarkan oleh Allah SWT?
Sedangkan Dia tidak memungkiri janiji.

SIDANG JEMAAH YANG DIRAHMATI ALLAH,

Ibadah puasa yang kita jalani ini merupakan salah satu manifestasi ketaatan kita kepada
Allah SWT. Di samping itu, puasa juga menjadi pemangkin seseorang dalam usaha
memperkukuh solidariti sesama manusia sama ada sesama Muslim mahupun berlainan

agama.

Ibadah ini bukan semata-mata menahan lapar dan dahaga dari terbit fajar hingga

terbenam matahari. Setiap ibadah yang disyariatkan ke atas kita mempunyai hikmah dan

rahsianya yang tersendiri. Hikmah ibadah tidak hanya memberi kesan positif kepada
individu yang melaksanakannya, bahkan ia memberi kebaikan yang banyak kepada
persekitarannya. Begitu juga dengan ibadah puasa yang sedang kita jalani ketika ini. Oleh
sebab itu, Rasulullah SAW sangat menganjurkan untuk kita memberi makan kepada orang

yang berpuasa untuk berbuka. Sabda Rasulullah SAW:

Maksudnya; “Barangsiapa yang memberi makan kepada orang yang berpuasa untuk
berbuka, maka baginya pahala seperti orang yang berpuasa itu tanpa mengurangi sedikit

pun dari pahala orang puasa tersebut”. (Hadis riwayat Imam al-Tirmidzi)

SIDANG JEMAAH YANG DIRAHMATI ALLAH,

Dalam meraikan Ramadan al-Mubarak, ukhuwah sesama kita mesti subur mekar dalam
hati. Jadi, gunakan kesempatan bulan yang berkat ini untuk membantu saudara-saudara
di sekeliling kita yang sebahagiannya terkesan dengan pandemik Covid-19. Indahnya
hidup jika kita saling membantu antara satu lain dan saling mendoakan kebaikan.

Rebutlah peluang menjadi pemberi semampu kita.

Marilah kita imarahkan Bulan Ramadan dengan memperbanyakkan amalan kebajikan dan
menginfagkan sebahagian harta seperti bersedekah dan berwakaf. Rasulullah SAW telah
menunjukkan contoh teladan dalam sifat kedermawanan Baginda SAW. Dalam hadis
yang diriwayatkan oleh Ibn Abbas RA, beliau menyatakan bahawa Rasulullah SAW
merupakan insan yang sangat pemurah dalam kalangan umat manusia dan baginda
memaksimakan lagi kemurahan hati baginda dalam Bulan Ramadan. Manfaatkanlah
Bulan Ramadan ini dengan memperbanyakkan sumbangan infag dan berwagaf menerusi
medium berautoriti kerana ia juga bertepatan dengan Sambutan Bulan Wakaf
Kebangsaan 2022 yang telah diadakan pada 3 April 2022. Bertemakan; “Wakaf,
Mensejahterakan Keluarga Malaysia”. Diharapkan sambutan ini berupaya membentuk
sistem masyarakat yang sejahtera dan mengindahkan iklim persaudaraan bagi
mendekatkan diri kepada Allah SWT.

Renungkanlah firman Allah SWT dalam Surah al-Maaidah ayat 2:

Maksudnya: “Dan hendaklah kamu bertolong-tolongan untuk membuat kebajikan dan
bertakwa, dan janganlah kamu bertolong-tolongan pada melakukan dosa (maksiat) dan
pencerobohan. Dan bertakwalah kepada Allah, kerana sesungguhnya Allah Maha Berat

azab seksa-Nya (bagi sesiapa yang melanggar perintah-Nya)”.

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu kepada-Mu
agar Engkau ampunkan segala dosa yang telah kami lakukan selama ini. Hindarkanlah
kami dari sebarang bala bencana, waba' penyakit, perbuatan-perbuatan keji dan munkar,
seperti rasuah, salah guna kuasa dan hiburan yang melalaikan. Hanya kepada-Mu jua Ya
Allah, tempat kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan yang
berpanjangan. Jadikanlah kami dan keturunan kami orang-orang yang istigamah
mendirikan solat secara berjemaah serta tekun mengimarahkan masjid. Sesungguhnya
hanya kepada-Mu jua Ya AIIah doa kami mohon diperkenan dan dlterlma

